
				এই পাতাটির মুদ্রণ সংশোধন করা প্রয়োজন। 
কাশীধামে স্বামী বিবেকানন্দ
e>
কেন্দ্রীভূত করিয়াছেন। যত প্রকার সংস্কার আছে—সে ভাৰ
বা শিব জ্ঞানে জীবসেবা, সকলই ইহার ভিতর আসিয়া যায়,
ছুতমার্গ তিনহিত হয়, সংকীর্ণতা বিদূরিত হয়। প্রাণ উদার
হইলে, সকলের ভিতর সেই এক ব্ৰহ্ম দেখিলে, সকলের ভিতর
এক শিব দেখিলে, কেইবা না প্রাণ খুলিয়া পূজা করিবে।
এই সেবা ভাব হইতে ব্ৰহ্মজ্ঞান আসিয়া যায়। শিবের
সেবা, নারায়ণের সেবা যে অহােরাত্র করিতেছে, সকল জীবের
ভিতর যে এক শিব, এক নারায়ণ দেখিতেছে, ব্রহ্মজ্ঞান তাহার
করতুল-আমলকবৎ। তাহার চিত্ত শুদ্ধ হইয়া যায় এবং সাধনের
উচ্চাঙ্গসকল প্রতিফলিত হয়।
পূর্বকালে ইষ্ট আর পূর্ত দুইটি শব্দের প্রচলন ছিল। ইষ্ট
অর্থে ঈশ্বরলভার্থ প্রয়াস-বেদপাঠ, হােম, যজ্ঞাদি আর পূত
অর্থে পুষ্করিণী খনন, বৃক্ষাদি রােপণ, পান্থশালা স্থাপন ইত্যাদি।
আধুনিক ভাষ ধর্ম ও কর্ম। কামিজী এই ভাবটি পরিবর্তন
করিয়া নূতন ভাব সৃষ্টি করিলেন। তিনি প্রচার করিলেন-ইষ্টই
পূত এবং পূতই ইষ্ট। ধর্মই কর্ম এবং কর্মই ধর্ম। কর্মেতেই
ব্ৰহ্মজ্ঞান লাভ এবং কর্মেতেই মুক্তি। তিনি বহুবার বলিয়াছেন
যে, ভারতে ধর্ম আছে, ভারতে ভক্তি আছে কিন্তু প্রাণহীন।
ইহাতে প্রাণ সঞ্চার করা আবশ্যক। কর্মের ভিতর দিয়া ধর্মকে
দেখান চাই। প্রত্যেক কমই ধর্ম। প্রত্যেক সেবাই নারায়ণ
সেবা, এই বীজমন্ত্র তিনি প্রণয়ন করিলেন।
এস্থানে একটি উপাখ্যান বলিলে অসংগত হইবে না।

